
Jagadadishakti Stotram

ஜக³தா³தி³ஶக்திஸ்தோத்ரம்

தே³வீம் நமாமி ஶிரஸா ஜக³தா³தி³ஶக்திம்
காத்யாயநீம் ப⁴க³வதீம் ஸுக²தா³ம் ச து³ர்கா³ம் ।

யா ஹந்தி ராக்ஷஸக³ணாந் யுதி⁴ ப⁴த்³ரகாலீ
ஸா பாது மாம் ப⁴க³வதீ கி³ரிஜா கராலீ ॥ 1॥

மாஹேஶ்வரீ த்வமஸி வைஷ்ணவீ நாரஸிம்ஹீ
ப்³ராஹ்மீ த்வமேவ லலிதா ஸுரஸுந்த³ரீ த்வம் ।

வாராஹி ஷோட³ஶி கராலி ஶுபே⁴ த்வமைந்த்³ரீ
கௌமாரி பை⁴ரவி ஜயே ஸததம் நமஸ்தே ॥ 2॥

ஶைலே வநே வஸதி யோ வநராஜஸிம்ஹ
ஆருஹ்ய தம் ப்⁴ரமதி து³ர்க³மபர்வதேஷு ।

க்³ராமேஷு யா ச நக³ரேஷு ச மந்தி³ரேஷு
ஸா பாது மாம் ப⁴க³வதீ ஜக³தா³தி³ஶக்தி:॥ 3॥

யா க்வாபி லோகஜநநீ ப்ரதி²தா ப⁴வாநீ
யா ஸர்வமங்க³ளயுதா ச ஶுபா⁴ ம்ரு’டா³ணி ।

தாம் சண்டி³காம் ஹதக²லாமது⁴நா ஸ்மராமி
தாம் காலிகாம் ப⁴க³வதீம் ஶிரஸா நமாமி ॥ 4॥

ஜ்வாலாமுகீ² த்வமஸி பா⁴நுமுகீ² ப்ரபா⁴ த்வ-

முல்காமுகீ² ரவிமுகீ² வட³வாமுகீ² த்வம் ।
கண்டே² நிஜே த⁴ரதி யா ரிபு முண்ட³மாலாம்

ஸா பாது மாம் ப⁴க³வதீ ஜக³தா³தி³ஶக்தி:॥ 5॥
அஷ்டாத³ஶாபி ச பு⁴ஜா: ப்ரப⁴வந்தி யஸ்யா:
யா பூஜ்யதே த³ஶபு⁴ஜா க்வசநாஷ்டஹஸ்தா ।

யா தை³த்யஶும்ப⁴-மஹிஷாஸுர-மர்தி³நீ ச
தாம் சண்டி³காம் ப⁴க³வதீம் ப்ரணமாமி து³ர்கா³ம் ॥ 6॥

மாதங்கி³நீ த்வமஸி பூ⁴தப⁴யங்கரீ த்வம்
ஶ்ரீகாலிகாஸி ரிபுஹா ஜக³த³ம்பி³காஸி ।

வைரோசிநீ த்வமஸி காலஜயா தமிஸ்த்ரா
த்வம் டா³கிநீ யமநிஶாஸி நமோऽஸ்து துப்⁴யம் ॥ 7॥

பீ⁴மாக்ரு’தே த்ரிபுரஸுந்த³ரி ராக்ஷஸக்⁴நே
தாராऽऽக்ரு’தே த்ரிபுரபை⁴ரவி காலவஹ்நே ।

கோ⁴ராக்ரு’தே த்ரிகு³ணதே³ த்ரிபுராரிவந்த்³யே
தூ⁴மாக்ரு’தே பு⁴வநஜீவநதே³ நமஸ்தே ॥ 8॥

கால்யை நமோऽஸ்து ஸததம் ஜக³த³ம்பி³காயை
தே³வ்யை நமோऽஸ்து ஹரிணாதி⁴பவாஹநாயை ।

தேஜ: ப்ரபா⁴கிரணபூ⁴ஷிதமஸ்தகாயை
தஸ்யை நமோऽஸ்து ஸததம் ஜக³தா³தி³ஶக்த்யை ॥ 9॥

யோத்பத்திபாலநகரீ ஜக³தீ ஜநாநாம்
க³ந்த⁴ர்வகிந்நரஸுரார்சிதபாத³பத்³மா ।

ஶர்வப்ரியா ப்ரியஶிவா ஶிவதா³ ஶிவாநீ
ஸா பாது மாம் ப⁴க³வதீ கி³ரிஜா ப⁴வாநீ ॥ 10॥

யா ஶாங்கரீ ப⁴க³வதீ வ்ரு’ஷவாஹநஸ்தா²
தாம் மோக்ஷதா³ம் ஶிவகரீம் ஹ்ரு’த³யே ப⁴ஜாமி ।

ஶங்க²த்ரிஶூலஹலசக்ரக³தா³ऽऽயுதா⁴ யா
ஸா பாது மாம் ப⁴க³வதீ ஜக³தா³தி³ஶக்தி:॥ 11॥

இதி ஶ்ரீராமகிஶோரமிஶ்ரவிரசிதம் ஜக³தா³தி³ஶக்திஸ்தோத்ரம் ஸம்பூர்ணம் ।

